
 
 

 

 
 

 

 
 

 

 

 

ҚАЗАҚСТАН РЕСПУБІИКАСЫ
ПАРЛАМЕНТІ СЕНАТЫ

БЮРОСЫНЫҢ
Қ А У Л Ы С Ы

ПОСТАНОВЛЕНИЕ
БЮРО СЕНАТА
ПАРЛАМЕНТА

РЕСПУБЛИКИ КАЗАХСТАН

2024 жылғы 2 қыркүйек
Астана. Пар.тамент Сенаты

от____________________ 20___года

№ 142-УПІСБ

Қазақстан Республикасы Парламенті Сенатының
жанындағы Сарапшылар клубы туралы

ережені бекіту туралы

Сенат Регламентінің 102-тармағына сәйкес Қазақстан Республикасы
Парламенті Сенатының Бюросы ҚАУЛЫ ЕТЕДІ:

Қазақстан Республикасы Парламенті Сенатының жанындағы
Сарапшылар клубы туралы ереже осы қаулыға қосымшаға сәйкес бекітілсін.

Қазақстан Республикасы Парламенті
Сенатының Төрағасы

М. ӘШІМБАЕВ

со

00
04

9

 
 

 

 
 

 

 
 

 

 

 



Қазақстан Республикасы 
Парламенті Сенаты Бюросының 

2024 жылғы 2 қыркүйектегі 
№ 142-VIII СБ қаулысына 

қосымша

Қазақстан Республикасы Парламенті Сенатының 
жанындағы Сарапшылар клубы туралы 

ЕРЕЖЕ

Осы Ереже Қазақстан Республикасы Парламенті Сенаты жанындағы 
Сарапшылар клубының (бүдан әрі - Клуб) мәртебесін, өкілеттіктерін және 
қызметін үйымдастыруды айқындайды.

1. Жалпы ережелер

1. Клуб Қазақстан Республикасы Парламенті Сенатының (бүдан әрі - 
Сенат) жанындағы консультативтік-кеңесші орган болып табылады және 
талдамалық сүйемелдеудің сапасын арттыру, сондай-ақ Палатаның 
заңнамалық қызметі және елде жүргізіліп жатқан реформалар бойынша 
үсынымдар әзірлеу мақсатында құрылады.

2. Клуб өз қызметін қоғамдық негізде жүзеге асырады, Қазақстан 
Республикасының Конституциясы, «Қазақстан Республикасының Парламенті 
және оның депутаттарының мәртебесі туралы» Қазақстан Республикасының 
Конституциялық заңы, Қазақстан Республикасының заңдары, Қазақстан 
Республикасы Президентінің актілері, Сенат регламенті және Қазақстан 
Республикасының өзге де нормативтік қүқықтық актілері, сондай-ақ осы 
Ереже оның құқықтық негізін қүрайды.

2. Клубтың негізгі міндеттері мен өкілеттіктері

3. Клубтың негізгі міндеттері заңнамалық процесті жетілдіру, 
реформаларды іске асыру және жүргізіліп жатқан реформаларды 
мониторингтеу, түрлі салаларда мемлекеттік саясатты жақсарту бойынша 
үсыныстар мен ұсынымдар әзірлеу, сондай-ақ елде кәсіби сараптамалық 
қоғамдастықтың қалыптасуына жәрдемдесу болып табылады.

4. Клуб өз құзыретінің шегінде:
1) ұсынымдар әзірлеу үшін Сенатта қаралатын заңдарға және заң 

жобаларына талдау жүргізеді;
2) Сенат Аппаратынан тиісті заңдар және заң жобалары бойынша 

қажетті ақпаратты сұратады және алады;
3) Сенат жұмысының тиімділігін арттыруға ықпал ете отырып, оның 

қызметін консульгациялық қамтамасыз етуге бағытталған басқа да 
өкілеттіктерді орындайды.

3. Клубтың қүрамы және онда мүшелік ету

5. Клуб құрамы сараптамалық қоғамдастық, ғылым, бизнес, мемлекеттік 
органдар мен қоғамдық ұйымдар өкілдерінің арасынан ерікті негізде 
қалыптастырылады.

6. Клубтың дербес құрамы белгіленген тәртіппен бекітіледі және 
жылына бір рет оның мүшелерін ротациялау жолымен ішінара жаңартылады. 
Жаңа мүшелер құрылған резервтен шақырылады.

7. Кандидаттың Клуб құрамына кіру туралы ұсынысы кандидаттың 
кәсіби және (немесе) қоғамдық қызметі туралы мәліметтермен, өмірбаян 
деректерімен және ұсыным хатпен қоса берілетін өтініш түрінде ресімделеді.

8. Клубтың кұрамы туралы ақпараттандыру Сенаттың сайтында 
ақпаратты міндетті түрде орналастыру арқылы жүзеге асырылады.

4. Клубтың жүмысын үйымдастыру

9. Клубтың негізгі жұмыс форматтары мен іс-шаралары мыналар:
1) Клубтың отырыстары;
2) Сенат отырыстарына, Сенаттың тұрақты комитеттерінің жұмыс 

топтарына, парламенттік тыңдауларға, үкіметтік сағаттарға және Сенат 
Регламентіне сәйкес Палатаның басқа да іс-шараларына қатысу;

3) талдамалық материалдарды дайындау, заңдар мен заң жобаларына 
талдау жүргізу, сондай-ақ өзге де іс-шаралар болып табылады.

10. Клуб отырыстары қажеттілігіне қарай, бірақ тоқсанына кемінде бір 
рет өткізіледі.

11. Клуб отырыстары күндізгі және қашықтан қатысу нысанында 
отырысқа, іс-шараға қатысушыны сәйкестендіруге мүмкіндік беретін 
электрондық немесе өзге де техникалық құралдарды пайдалана отырып 
өткізілуі мүмкін.

12. Клубтың отырыстарына және оның іс-шараларына Клуб мүшелері 
болып табылмайтын лауазымды адамдар, ұлттық компаниялар мен 
халықаралық ұйымдардың, азаматтық қоғамның, сараптамалық 
қоғамдастықтың, сондай-ақ бұқаралық ақпарат құралдарының өкілдері 
шақырылуы мүмкін.

13. Клуб отырыстарын, іс-шараларын өткізу нәтижелері бойынша 
ұсынымдық сипаттағы шешімдер (ұсыныстар мен ұсынымдар) дайындалады, 
олар Сенат Төрағасына мәлімет үшін ұсынылады.

14. Клубтың ұсыныстары мен ұсынымдары Палата жұмысында, оның 
ішінде парламенттік тыңдаулар мен үкіметтік сағаттарды дайындау кезінде 
ескеріледі.

15. Клуб қызметін ұйымдастырушылық және өзге де қамтамасыз ету 
Сенат аппаратына жүктеледі.


